
1 ЖАЛПЫ ЕРЕЖЕЛЕР  

 

1.1 «Қ.И.Сәтбаев атындағы Қазақ ұлттық зерттеу техникалық 

университеті» КЕАҚ (бұдан әрі – Университет) кадр саясаты - адам 

ресурстарын басқару саласындағы тұтас, стратегиялық бағдарланған саясат. 

Кадр саясаты Қазақстан Республикасы заңнамасының талаптарына және 

Университеттің ішкі актілеріне қатаң сәйкестікте жүзеге асырылады.  

1.2 Кадр саясаты Университет персоналымен жұмыс саласындағы 

мақсаттар мен міндеттерді, персоналмен жұмыс істеу қағидаттарын, 

нормалары мен ережелерін айқындайды, Университеттің корпоративтік 

мәдениетін айқындайтын негізгі құндылықтарын бекітеді.  

 

2  НЕГІЗГІ МАҚСАТТАРЫ МЕН МІНДЕТТЕРІ  

 

2.1 Университеттің кадрлық саясатының мақсаты – Университеттің 

алдыға қойған стратегиялық міндеттерін шешу, оның миссиясын іске асыру 

үшін қажетті кәсібиліктің жоғары деңгейіне ие Университеттің кадр құрамын 

форматтау және дамыту жүйесін құру.  

2.2 Кадр саясатының міндеттері 

Қойған мақсатқа жету үшін келесі міндеттерді шешу қажет: 

- Университеттің кадр саясаты бойынша нормативтік-құқықтық базаны 

әзірлеу; 

- Университеттің кадр ресурстарымен ағымдағы қамтамасыз етілуін, 

кадрлық әлеуеттің жай-күйі мен дамуын талдау (сандық және сапалық); 

- болжамдарды әзірлеу, Университеттің кадрлық әлеуетіне ағымдағы 

және перспективалық қажеттілікті айқындау; 

- Университет қызметкерлерін конкурстық іріктеу мен аттестаттауды 

ұйымдастыру және өткізу, әдістемелік және ақпараттық қамтамасыз ету, 

конкурстық және аттестациялық комиссиялардың шешімдерін іске асыру 

жөніндегі іс-шараларды әзірлеу; 

- кадрлар резервін қалыптастыру және оны тиімді пайдалануды 

қамтамасыз ету; 

- Университет қызметкерлерін кәсіби өсуге ынталандыру және жағдай 

жасау бойынша ұсыныстар әзірлеу; 

- жоғары кәсіби қызметкерлерді тарту, дамыту және ұстау: персоналды 

басқарудың озық әдістерін енгізу.  

2.3 Кадр саясатының принциптері  

Университеттің кадр саясатының негізгі қағидаттары: 

- Университеттің персоналды басқарудағы демократиялық тәсілі; 

- өсу үшін мүмкіндіктер теңдігі (меритократия қағидаттары бойынша) 

және Университет қызметкерлерінің кәсіби әлеуетін, бастамасы мен 

шығармашылығын іске асыру; 

- Кадр саясатының Университет қызметкерлерінің кәсіби 

құзыреттілігін жақсартуға, олардың қызметін ынталандыруға бағытталуы; 

- кадрларды бағалаудағы талаптардың жоғары деңгейі және 

объективтілік; 

- Университеттің кадрлар даярлау процесі мен кадр резервінің 

үздіксіздігі мен жүйелілігі; 

- Университет кадрларының сабақтастығы мен жаңаруы.  

 

3 НОРМАТИВТІК ҚҰЖАТТАР 

 
- Қазақстан Республикасының Конституциясы; 

- «Ғылым туралы» Қазақстан Республикасының Заңы; 

- «Сыбайлас жемқорлыққа қарсы іс-қимыл туралы» Қазақстан 

Республикасының Заңы; 

- «Білім туралы» Қазақстан Республикасының Заңы; 

- «Тілдер туралы» Қазақстан Республикасының Заңы; 

-  Қазақстан Республикасының Еңбек кодексі; 

- ҚР БжҒМ 2018 жылғы 30 қазандағы №595 бұйрығымен бекітілген 

Жоғары және жоғары оқу орнынан кейінгі білім беру ұйымдары қызметінің 

үлгілік қағидалары; 

- Қазақстан Республикасы Еңбек және халықты әлеуметтік қорғау 

министрінің 2020 жылғы 30 желтоқсандағы N553 бұйрығымен бекітілген 

Басшылар, мамандар және басқа да қызметкерлер лауазымдарының біліктілік 

анықтамалығы; 

- «Қ.И.Сәтбаев атындағы Қазақ ұлттық техникалық зерттеу 

университеті» КЕАҚ Жарғысы; 

- Қ.И.Сәтбаев атындағы ҚазҰТЗУ-дың сапа саласындағы саясаты; 

- Корпоративтік әдеп кодексі (Қ.И.Сәтбаев атындағы ҚазҰТЗУ 

қызметкерлерінің мәдениет және қызметтік әдеп қағидалары); 

- Қ.И.Сәтбаев атындағы ҚазҰТЗУ қызметкерлерінің лауазымдарына 

қойылатын біліктілік талаптары; 

- Қ.И.Сәтбаев атындағы ҚазҰТЗУ ПОҚ лауазымдарына конкурстық 

орналасу қағидалары; 

- Қ.И.Сәтбаев атындағы ҚазҰТЗУ институттары директорларының 

лауазымдарына конкурстық орналасу қағидалары; 

- «Қ.И.Сәтбаев атындағы Қазақ ұлттық техникалық зерттеу 

университеті» КЕАҚ профессор-оқытушылар құрамын аттестаттаудан өткізу 

қағидалары; 

- «Қ.И.Сәтбаев атындағы Қазақ ұлттық техникалық зерттеу 

университеті» КЕАҚ қызметкерлерін аттестаттау туралы ереже; 

- ҚазҰТЗУ қызметкерлеріне еңбекақы төлеу, материалдық 

ынталандыру және әлеуметтік қолдау туралы ереже. 

 

4 АНЫҚТАМАЛАР  

  

Осы құжатта мынадай ұғымдар пайдаланылады: 

4.1 Кадр саясаты - университеттің стратегиялық саясатының құрамдас 

бөлігі, ол кадр әлеуетін университеттің мақсаттары мен миссиясына сәйкес 

келтіруге мүмкіндік беретін нормалар мен ережелер жүйесін қамтиды. 

4.2 Университеттің кадрлық әлеуеті – университетпен еңбек 

қатынастары бар штаттық қызметкерлер мен мамандар. Кадрлық жұмыс – 

әкімшіліктің, құрылымдық бөлімшелер басшыларының Университеттің 

кадрлық қамтамасыз етілуін жоспарлау, іріктеу және құру, кадрлық резервті 

қалыптастыру, оқыту, кадрлар жұмысын бағалау, кәсіби және лауазымдық 

өсуді қамтамасыз ету, кадрларды ротациялау және оларды әлеуметтік қорғау 

жөніндегі қызметі. 

4.3 Кадр резерві – докторанттар, жас ғалымдар, магистрлер, 

қызметкерлер қатарынан Университетті одан әрі кадрлық дамыту және 

кадрлық қамтамасыз ету үшін перспективалы тұлғалар тобы. 

4.4 ПОҚ-ты аттестаттау – қызметкердің қызмет нәтижелері, біліктілік 

деңгейі және жеке қасиеттері бойынша атқаратын лауазымына сәйкестігін 

белгілеу. ПОҚ-ты аттестаттауды арнайы құрылған комиссия жүргізеді. 

Аттестаттауды өткізудің мақсаты: Университетте ПОҚ іріктеу және 

орналастыру жүйесін жақсарту (қызметкерді қызмет бойынша жоғарылату, 

оны бұрынғы лауазымында сақтау, жаңа орынға ауыстыру); қызметкерлерді 

біліктілігін арттыруға, жұмыс сапасы мен тиімділігін арттыруға 

ынталандыру; кадрларды тәрбиелеу. 

4.5 Лауазымдық нұсқаулық – қызметкердің лауазымдық міндеттерін 

жүзеге асыру кезіндегі негізгі міндеттері, талаптары, құқықтары мен 

жауапкершілігі нақты анықталған құжат. Лауазымдық нұсқаулықтарды 

әзірлеудің негізі Бірыңғай біліктілік анықтамалығы болып табылады. 

Лауазымдық нұсқаулықтарды бөлімше басшысы өзінің тікелей 

қарамағындағылар үшін әзірлейді және ректор бекітеді. Танысқаны туралы 

қолтаңбасы бар бірінші данасы кадрлар бөлімінде, екіншісі - құрылымдық 

бөлімшеде сақталады. 

 

5 КАДР САЯСАТЫН ІСКЕ АСЫРУДЫҢ НЕГІЗГІ БАҒЫТТАРЫ 

 

Университетте кадр саясатын жүзеге асырудың негізгі бағыттары 

мыналар болып табылады: 

- кадр қажеттіліктерін жоспарлау; 

- персоналды іріктеу, орналастыру және бейімдеу; 

- персоналды бағалау және аттестаттау; 

- персоналды дамыту (оқыту, біліктілікті арттыру) ; 

- кадр резервін қалыптастыру; 

- кадрлық әлеуетті сақтау және барынша тиімді пайдалану; 

- еңбек уәждемесі және еңбекке ынталандыру; 

- лайықты еңбек жағдайларын жасау; 

- корпоративтік мәдениетті дамыту; 

- персоналды басқару процесінде ақпараттық технологияларды 

қолдану.  

5.1 Кадрлық қажеттіліктерді жоспарлау 

Осы бағытты табысты іске асыру мақсатында мынадай іс шараларды 

жүзеге асыру қажет: 

- персоналдың құрылымын талдау (сандық және сапалық), Университет 

ішіндегі бөлімшелер арасындағы функциялардың қайталануын жою; 

- профессор-оқытушылар құрамы (ПОҚ), әкімшілік-басқару 

қызметкерлері (ӘБҚ), оқу-көмекші персонал (ОКП), қызмет көрсетуші және 

өзге де персонал (ҚКП) санаттары бойынша персонал санын айқындаудың 

нормативтік-негізделген әдістерін жетілдіру; 

- сан нормативтері диспропорцияларды теңестірудің және 

қызметкерлердің барлық санаттарының оңтайлы санын белгілеудің пәрменді 

құралы болуы тиіс; 

- айналым деңгейін, кадрлардың табиғи кемуін, қосымша қажеттілікті 

ескере отырып, Университеттің даму бағыттары бойынша персоналға 

қажеттілікке бағдарлану; 

- кадр әлеуетінің жай-күйін тұрақты және жүйелі бағалау. 

5.2 Персоналды іріктеу, орналастыру және бейімдеу 

Кадрларды іріктеу және орналастыру олардың кәсіби сапасын 

объективті бағалауға қойылатын біліктілік талаптарына сәйкес келетін 

барлық кандидаттарға тең мүмкіндіктер беретін бос лауазымдарға орналасуға 

конкурстық іріктеудің ашық процедурасы негізінде жүзеге асырылады. 

 Бұл жағдайда негізгі критерийлер мыналар болып табылады:  

- жоғары кәсібилік; 

- парасаттылық; 

- нәтижеге бағытталу; 

- бастамашылық; 

- жауапкершілік; 

- дамуға және өзін-өзі жетілдіруге ұмтылу; 

- командада жұмыс істей білу; 

- әріптестерге, серіктестерге құрмет. 

Қызметкерлерді лауазымға тағайындау кезінде үміткерді таңдаудың 

негізгі критерийлерінің бірі оның жаңа лауазымдағы жұмысының тиімділігі 

мен табыстылығын дәлелдейтін және сенімді түрде болжауға мүмкіндік 

беретін алдыңғы жұмыстың нәтижелілігі болып табылады. 

Бос лауазымдарға үміткерлерді іріктеу меритократия қағидаттары, ішкі 

кадр резерві мен сыртқы ресурстарды орынды үйлестіру негізінде жүзеге 

асырылады, бұл ретте өзге де тең жағдайларда «әлеуметтік лифт» 

қалыптастыра отырып, Университет қызметкерлерінің мансаптық күтулерін 

іске асыру үшін мүмкіндіктерді кеңейте отырып, «ішкі» үміткерлерге 

артықшылық берілетін болады. 

Кадрларды таңдау мен іріктеуді тек өзінің HR қызметі ғана емес, қажет 

болған жағдайда кәсіби кадр агенттіктерінің қызметтерін пайдалану арқылы 

да жүзеге асыра алады.  

Кадр саясаты жаңадан қабылданған қызметкерлерді бейімдеу жөніндегі 

іс-шараларды іске асыруды, олардың кәсіби және шығармашылық әлеуетін 

тиімді пайдалануға ықпал етуді көздейді.  

Лауазымдардың ерекшелігіне байланысты жаңа қызметкерлерді 

бейімдеуді құрылымдық бөлімшелердің басшылары мен қызметкерлері 

(тәлімгерлері) белгіленген талаптарға, бейімдеу мақсаттарына сәйкес жүзеге 

асырады.  

5.3 Персоналды бағалау және аттестаттау 

Қызметкерге өзінің кәсіби қызметі мен жұмыс тәртібі туралы кері 

байланыс бере отырып, персоналды мерзімді бағалау бағыныштылардың 

қызметін жоспарлауға, бағыттауға және ынталандыруға көмектесетін басқару 

құралы болып табылады.  

Персоналдың қызметін объективті бағалау мыналар арқылы жүзеге 

асырылады: 

- әрбір қызмет түрінің ерекшелігін ескере отырып, тиімділіктің негізгі 

индикаторларын әзірлеу; 

- қызметкерлер қызметінің нәтижелілігін бағалау жүйесін әзірлеу. 

Қызметкердің жұмыс тиімділігін бағалау нәтижелері төлем мөлшерін 

арттыруға, ынталандырушы төлемдерді белгілеуге, мансаптық өсуге, 

кадрлық резервке алуға, оқу қажеттілігін анықтауға негіз болып табылады, 

сонымен қатар басқа лауазымға ауысуға және жұмыстан шығаруға негіз бола 

алады.  

5.4 Персоналды дамыту 

Университет персоналының үздіксіз дамуы (қызметкерлердің 

құзыреттілігі, білімі, іскерлігі, дағдылары) Университет қызметінің бәсекеге 

қабілеттілігі мен тиімділігін қамтамасыз етуде жетекші орынға шығады. 

Біліктілікті арттыру жүйесінің міндетті құрамдас бөлігі университетті 

басқарудың барлық деңгейлерінің басшылары арасында басқарушылық 

құзыреттілік деңгейін арттыру болып табылады. 

Біліктілікті арттыру жүйесі тікелей Университетте де, одан тыс 

жерлерде де, атап айтқанда шетелдік ЖОО-ларда оқыту мен тағылымдамадан 

өтуді, сондай-ақ қазақстандық және халықаралық симпозиумдарға, 

конференцияларға, семинарларға, тренингтерге және т.б. қатысуды қамтиды. 

Біліктілікті арттыру мақсаттары мен тиісті оқыту бағдарламалары 

Университет қызметінің нақты бағыттарын дамыту міндеттерімен 

байланысты болуы тиіс. 

5.5 Кадр резервін қалыптастыру 

Кадр резерві – бұл белгілі бір дәрежедегі лауазымға қойылатын 

талаптарға жауап беретін, басқарушылық қызметке қабілеті бар 

қызметкерлер тобы. Кадр резервін құру және дамыту мынадай міндеттерді 

шешуді көздейді: 

- әлеуеті жоғары қызметкерлерді бағалау және іріктеуді ұйымдастыру 

критерийлерін әзірлеу; 

- кадр резервінде тұрған қызметкерлерді дамытудың жеке жоспарларын 

әзірлеу және іске асыру; 

- позицияларды ротациялау және ауыстыру жүйесін әзірлеу және іске 

асыру, кадр резервінде тұрған қызметкерлерді ротациялау процесін 

ынталандыру. 

5.6 Кадрлық әлеуетті сақтау және барынша тиімді пайдалану 

Кадр саясаты Университеттің кадрлық әлеуетін сақтау және тиімді 

пайдалану үшін негіз құруы тиіс. Осы міндетті іске асыру арқылы мүмкін 

болады: 

- функциялардың, шағын құрылымдық бөлімшелердің қайталануын 

жою арқылы университеттің ұйымдық құрылымын оңтайландыру; 

- персонал санын оңтайландыру; 

- ЖОО-ның штат кестесін қабылдау жоспарына, білім алушылар 

контингентіне, білім алушыларды даярлау бағыттарына сәйкес келтіру; 

- оқытушыларды даярлау және біліктілігін арттыру бойынша жүйелі 

жұмысты ұйымдастыру; 

- оқытушыларды университетті дамыту саласындағы ішкі жобаларға 

қатысуға тарту; 

- кадрлық әлеуетті молайту бойынша жүйелі жұмысты ұйымдастыру, 

соның ішінде: жас оқытушылар мен басқа да қызметкерлерді тарту және 

ұстап қалу, олардың кәсіби және мансаптық өсу мүмкіндігін қамтамасыз ету 

үшін жағдайлар қалыптастыру; магистратура мен докторантурада оқуға 

ұсынылатын перспективалы білім алушылар мен жас оқытушыларды іріктеу 

бойынша институттарда белсенді жұмыс; 

- жоғары оқу орнынан кейінгі және қосымша білім беру сияқты 

нысандарды пайдалана отырып, пәрменді кадр резервін қалыптастыру 

бойынша жоспарлы жұмыс; 

- ҚазҰТЗУ қызметкерлерінің «алтын қорын» қалыптастыратын жоғары 

білікті, тәжірибелі қызметкерлер мен профессор-оқытушылар құрамын 

сақтау және ұстап қалу бойынша жұмыс.  

5.7 Университет қызметкерлерінің кадр саясатын жүзеге асырудағы 

құқықтары мен міндеттері 

5.7.1 Университет қызметкерлері: 

- Университеттің кадрлық дамуы туралы нормативтік актілер мен 

қажетті ақпаратты сұратуға және алуға;  

- кәсіби деңгейді арттыру үшін біліктілікті арттыруға және 

тағылымдамадан өтуге құқылы. 

5.7.2 Университет қызметкерлері: 

- өзінің кәсіби біліктілік деңгейін үнемі арттырып отыру, кәсіби қызмет 

саласына сәйкес озық тәжірибені зерделеу және енгізу, сондай-ақ осы 

жұмысқа Университет студенттерін, резиденттерін, магистранттары мен 

докторанттарын тарту; 

- лауазымдық міндеттерін орындау, белсенді ғылыми, оқу-әдістемелік 

және тәрбие жұмыстарын жүргізу; 

- ғылыми дәрежесі жоқ ПОҚ қатарындағы барлық қызметкерлерге 

ЖОО-да 5 жыл бойы PhD докторы дәрежесін алу үшін докторантурада оқу 

ұсынылады; 

- PhD докторларына PhD докторлық диссертациясын қорғағаннан кейін 

3 жыл ішінде қауымдастырылған профессор (доцент) ғылыми атағын алу 

ұсынылады; 

- үш тілді оқытуды іске асыру үшін тілдерді (мемлекеттік, орыс және 

ағылшын) меңгеру дәрежесін белсенді түрде зерделеу және жетілдіру. 

 

5.8 Уәждеме және ынталандыру 

Университетте персоналдың өзін-өзі жүзеге асыруы және тиімді жұмыс 

істеуі үшін жағдайлар жасалуы керек, Университетке барынша пайда әкелуге 

дайын және қабілетті кәсіби, дарынды және белсенді қызметкерлер тобы 

құрылуы керек. 

Уәждеме жүйесі келесі элементтерді қамтуы керек: 

- әр қызметкердің нақты құрылымдық бөлімшенің де, жалпы 

Университеттің де қызметінің түпкілікті нәтижесіне жеке үлесін, сондай-ақ 

оның кәсібилік деңгейін арттыру жөніндегі жұмысының нәтижесін ескеретін 

сараланған еңбекақы; 

- материалдық емес ынталандыру жүйесі; 

- кәсіби және мансаптық өсу мүмкіндіктері; 

- ғылыми, кәсіби, шығармашылық өзін-өзі жүзеге асыру мүмкіндіктері. 

Қызметкерлерге ынталандыру төлемдерін анықтау процедурасы ашық 

және объективті болады, ал жалақы мөлшері болжамды болады.  

5.9 Лайықты еңбек жағдайларын жасау 

Еңбек өнімділігі мен табыстылығы көбінесе жұмыс орнында жасалған 

жағдайлармен анықталады. 

Кадр саясатын іске асыру арқылы шешілетін бірінші кезектегі 

міндеттер мыналар болып табылады: 

- Университет бөлімшелерін орналастырудың ойластырылған схемасын 

әзірлеу, бұл жекелеген үй-жайларды стихиялық қайта бейіндеуден аулақ 

болуға және осыған байланысты өндірістік емес шығындарды қысқартуға 

мүмкіндік береді; 

- жұмыс орындарын тұрақты аттестаттау, қызметкерлерді міндетті 

мерзімді медициналық тексерулерді ұйымдастыру, жөндеу жұмыстарының 

жоспарын әзірлеуге негіз болатын оқу және қызметтік үй-жайлардың жай-

күйі туралы ақпараттық деректер базасын құру.  

5.10 Корпоративтік мәдениетті дамыту 

Бұл бағыттың міндеті: 

- Университеттің миссиясы мен стратегиялық мақсаттарын әрбір 

қызметкерге жеткізу; 

- Университет қызметкерінің мінез-құлқын реттейтін корпоративтік 

құндылықтар мен әлеуметтік нормаларды құру және дамыту, корпоративтік 

коммуникация және корпоративтік стиль қағидаларын әзірлеу; 

- персоналдың инновациялық белсенділігіне ықпал ететін атмосфераны 

дамыту және қолдау; 

- кез келген түрдегі өзгерістерді тиімді енгізу, персонал тарапынан 

қарсылықты жою және нәтижелерге қол жеткізуге ынталандыру; 

- персоналдың адалдығын қалыптастыру. 

5.11 HR қызметінің жұмыс процесінде ақпараттық технологияларды 

қолдану. 

HR қызметінің жұмысын автоматтандыру үшін Университет 

шеңберінде персоналды басқару жөніндегі жұмыстың негізгі бағыттарын 

автоматтандыратын ақпараттық жүйе (АЖ) құрылады: 

- кадрлық есеп; 

- кадрлық құжат айналымы; 

- персоналды іздеу және жалдау процестерін автоматтандыру; 

- персоналды оқыту. 

Кадрларды есепке алу бойынша күнделікті жұмысты автоматтандыру 

Университеттің дос қызметтерінің (бухгалтерия, тіркеу кеңсесі) базаларымен 

біріктірілген персонал бойынша деректер базасын құруды көздейді. 

Кадрлық құжат айналымы Университетте пайдаланылатын ЭҚАЖ 

шеңберінде іске асырылады және кадрлық құжаттарды жүргізуді цифрлық 

форматқа ауыстыруға мүмкіндік береді. Ақпараттық технологиялар Интернет 

ортасында кадрларды іздеуге мүмкіндік береді. Персоналды оқыту 

саласындағы автоматтандыру кадрлардың өздігінен білім алуына 

бағытталған және осы процесті қамтамасыз ету үшін ғылыми-практикалық 

базаны қалыптастыруды көздейді.  

 

6 БІЛІКТІЛІКТІ АРТТЫРУ 

 

Университет қызметкерлерінің кәсіби құзыреттіліктерінің жоғары 

деңгейі Университеттің стратегиялық міндеттерін іске асыруға бағытталған 

үздіксіз оқыту және біліктілікті арттыру жүйесінде қолдау табады және 

дамиды. 

Бұл процесте негізгі назар әртүрлі формада әрекет ететін корпоратив 

ішілік оқытуға аударылады:  

- жұмыс орнында оқыту; 

- тәлімгерлік; 

- Университетішілік семинарлар мен тренингтер; 

- жетекші отандық және шетелдік мамандарды тарта отырып, 

қызметкерлерге арналған мастер-кластар. 

Оқыту университет алдында тұрған міндеттерді шешуге дайындау 

және персоналдың кәсіби деңгейін арттыру мақсатында жоспарланады және 

жүргізіледі. 

7 ЕҢБЕК НӘТИЖЕЛЕРІ БОЙЫНША ҚЫЗМЕТКЕРЛЕРДІ 

ЫНТАЛАНДЫРУ ЖӘНЕ МАРАПАТТАУ  

 

7.1 Университет қызметкерлерінің уәждемесі - бұл әр қызметкердің 

үлесін әділ бағалау, қызметкерлерді жоғары нәтижелілік пен тиімділікпен 

алға қойылған міндеттерге қол жеткізуге ынталандыру болып табылады.  

7.2 Осы міндетті іске асыру үшін мынадай шараларды жүргізу қажет: 

- қойылған міндеттер мен мақсаттардың орындалуына мониторинг пен 

бақылауды, қызметкерлер қызметінің нәтижелілігін бағалау жүйесін енгізу; 

- қызметкерлердің біліктілігі, құзыреттілігі және нәтижелілігі деңгейіне 

негізделген ынталандырушы және ашық сыйақы жүйесін енгізу; 

- ғылыми зерттеулер, корпоративтік және тәрбие жұмыстарын жүргізу 

үшін ПОҚ уәждемесі; 

- қызметкерлерге түрлі әлеуметтік төлемдер, материалдық 

көтермелеулер және ерекше жағдайларда көмек көрсету, қызметкерлерге 

әлеуметтік кепілдіктер мен әлеуметтік қорғау нормаларын қамтамасыз ету; 

- қызметкерлердің жоғары көрсеткіштері үшін сіңірген еңбегін тану, 

сондай-ақ қызметкерлерді корпоративтік, мемлекеттік және басқа да 

наградалар мен айырым белгілеріне ұсыну жүйесін енгізу арқылы 

материалдық емес уәждеме.  

 

8 ҚазҰТЗУ ҚЫЗМЕТКЕРЛЕРІНІҢ «АЛТЫН ҚОРЫН» 

ҚАЛЫПТАСТЫРУ 

 

Университет қызметкерлері арасынан «Алтын қорды» 

қалыптастырудың негізгі мақсаты жоғары білікті және тәжірибелі 

персоналды сақтау және барынша тиімді пайдалану, жас қызметкерлер мен 

оқытушыларға кәсіби тәжірибені тиімді беру болып табылады. 

Университеттің «Алтын қорына» енгізілген қызметкерлермен мерзімсіз 

еңбек шарты жасалады. «Алтын қорға» енгізу үшін бірқатар талаптар 

қойылады:  

8.1 Профессор-оқытушылар құрамы үшін: университеттегі ғылыми, 

педагогикалық, сараптамалық қызметті және жұмыс өтілін бағалау: 

- Қ.И.Сәтбаев атындағы ҚазҰТЗУ-дағы еңбек өтілі – отыз жастан 

бастап және одан астам; 

- ғылыми дәрежесі мен ғылыми атағының болуы; 

- дайындық бағыттары бойынша Оқу-әдістемелік бірлестік ұсынған 

жоғары және /немесе ЖОО-дан кейінгі білім беру үшін оқулықтар, оқу 

құралын әзірлеу; 

- ұйымның Ғылыми кеңесі дайындық бағыттары бойынша ұсынған 

жоғары және / немесе ЖОО-дан кейінгі білім беру мәселелері бойынша 

монографиялар шығару; 

- дәйексөз келтірілген Q1, Q2 ғылыми басылымдарында 

жарияланымдардың болуы; 

- халықаралық деректер базасында индекстелетін нөлдік емес импакт-

әсері бар журналдарда мақалалардың болуы; 

- қорғалған диссертациялық жұмыстарға басшылық ету; 

- халықаралық және/немесе республикалық ғылыми, ғылыми-

техникалық бағдарламаларға, гранттық қаржыландыру жобаларына 

басшылық ету; 

- шетелдік және/немесе республикалық ұйымдармен шарт бойынша 

енгізілген ғылыми нәтиженің болуы; 

- ҚР, ҚазКСР, КСРО ведомстволық және үкіметтік наградаларының, 

Қ.И.Сәтбаев атындағы ҚазҰТЗУ ішкі наградаларының болуы.  

  

9 ТӘУЕКЕЛДЕРДІ БАСҚАРУ 

 

Қызметкерлердің жұмысының тиімділігі әр түрлі ішкі және сыртқы 

қауіп түзуші факторларды тұрақты бақылау мен есепке алуға байланысты. 

Кадрлық тәуекелдерді басқару – бұл кадрлық саясатты әзірлеу 

кезеңінде басталатын және барлық деңгейдегі персоналды басқарудың 

барлық жүйесін қамтитын процесс. 

Тәуекелдердің пайда болу көзі сыртқы және ішкі орта болып табылады. 

Тәуекелдің негізгі себептері, бір жағынан – ақпараттың объективті 

толық болмауы немесе жеткіліксіздігі, екінші жағынан – ақпаратты 

қабылдаудың субъективтілігі және басшының немесе қызметкердің дұрыс 

емес шешім қабылдау мүмкіндігі, қызметкердің университеттің ішкі 

саясатына жеткіліксіз араласуы. 

 
Тәуекелдің 

атауы және 

сипаттамасы 

Тәуекелдің 

себептері 

Тәуекелдің 

салдары 

Тәуекелдің алдын 

алу/азайту 

жөніндегі іс-

шаралар  

Растайтын 

құжаттар 

Персоналдың 

тұрақтамауы 

Персонал 

қызметін 

уәждемесіні

ң және 

ынталандыр

удың 

болмауы 

Жоғары 

білікті 

қызметкерле

р санының 

төмендеуі 

Персоналдың 

қызметін уәждеу 

және ынталандыру, 

қызметкерлердің 

біліктілігін арттыру 

бойынша іс-

шаралар өткізу 

Еңбек шарты, 

қызметкерлерді 

уәждеу және 

ынталандыру 

туралы 

Университеттің 

нормативтік 

құжаттары 

Бос орынға 

үміткердің өзі 

туралы көрінеу 

жалған ақпарат 

беруі 

Үміткер 

ұсынған 

құжаттарды 

зерделеуге 

мұқият 

көзқарас 

жеткіліксіз  

Біліктілігі 

жеткіліксіз 

қызметкерле

рді немесе 

тіпті ЖОО-

да жұмыс 

істеуге 

құқығы жоқ 

қызметкерле

рді жұмысқа 

Үміткерден 

құжаттардың толық 

пакетін ЕШ 

рәсімдеуге дейінгі 

талап ету. Үміткер 

туралы толық 

ақпаратты 

қамтитын 

тармақтарды жеке 

парақтарға енгізу. 

Құжаттардың 

толық пакеті, 

соның ішінде 

толтырылған жеке 

парақтар, 

сипаттамалар, 

ұсыныс хаттар, 

түйіндеме 

қабылдау Бұрынғы жұмыс 

берушілерден 

жаңадан 

қабылданған 

қызметкерлер 

туралы ақпаратты 

сұрау 

Университеттің 

материалдық 

құндылықтары

н ұрлау 

Бақылаудың 

болмауы 

Университет

ке 

қаржылық 

шығындар, 

материалды

қ залал 

Материалдық 

жауапкершілік 

туралы шарт 

жасасу 

Шарт 

Ақпараттың 

құпиялылығын 

бұзу 

Қызметкерл

ердің құпия 

ақпаратты 

қасақана / 

байқаусызда 

жария етуі 

Университет 

туралы 

бұрмаланған 

түсінік, 

имидждің 

жоғалуы 

Қол қойылған 

құпиялылық 

туралы келісім 

Келісім 

Қызметкердің 

атқаратын 

лауазымының 

біліктілік 

талаптарына 

сәйкес келмеуі 

Қызметкерді

ң белгілі бір 

лауазымы 

мен 

лауазымдық 

жалақысына 

субъективті 

көзқарас 

Персоналды 

ұтымсыз 

және 

тиімсіз, 

тиімді 

пайдалану 

Қызметкерлердің 

әрбір санаты үшін 

персоналды іріктеу 

қағидаларын 

бекіту. 

Қызметкерлердің 

лауазымдық 

жалақысының 

деңгейін айқындау 

үшін бірыңғай 

критерийлерді 

бекіту 

Қызметкерлерді 

іріктеу және 

аттестаттау 

бойынша 

нормативтік 

құжаттар. 

ҚазҰТЗУ 

лауазымдарына 

қойылатын 

Біліктілік 

талаптары. 

Лауазымдық 

жалақы деңгейін 

анықтауға 

арналған 

көрсеткіштер мен 

критерийлер 

